
ᑲᐊᐸᑕᒃ ᐸᔦᑲᐸᓯᑲᓐ ᒋᑭᓯᓴᐸᒋᑫᒪᑲᒃ 
ᑲᓴᑭᑌᒃ ᑲᐸᔥᑭᓀᒃ
ᑲᓴᑭᑌᒃ ᑲᐸᔥᑭᓀᒃ ᑕᑭᐱᓐᑎᑫᐊᐸᑌ ᐱᓐᑎᒃ ᑭᐧᐊᑲᐃᑲᓂᒃ ᐃᐃᒪ ᐧᐊᓭᒋᑲᓂᒃ, 
ᐃᔥᐧᑲᑌᒪᓐ, ᐸᐸᓇᒧᒋᑲᓇᓐ, ᐱᓐᑎᑫᓄᐧᐁᒋᑲᓇᓐ ᑲᔦ ᑯᑕᑭᔭᓐ ᐸᑯᓀᒋᑲᓇᓐ. 
ᒥᐅᒪ ᑫᐅᓐᒋ ᒪᔑᑐᒋᑫᒪᑲᒃ ᑲᐅᒋᐸᑭᑕᓇᒧᔭᓐ ᐱᓐᑎᒃ ᑭᐧᐊᑲᐃᑲᓂᒃ. 
ᑲᓇᑯᓯᓄᑭᓐ ᑲᐱᐧᐊᓯᑭᓐ ᑲᐸᔥᑭᓀᒃ ᑲᒪᔑᑐᑕᑯᓐ ᑭᐱᒪᑎᓯᐧᐃᓂᒃ.

ᐅᑯ ᑲᓇᓂᓴᓂᓯᐧᐊᑦ ᑲᒪᔑᑐᑕᑯᐧᐊᑦ ᑲᓴᑭᑌᒃ ᑲᐸᔥᑭᓀᓂᒃ ᐅᑲᐧᐃᑐᑲᑯᓇᐧᐊ 
ᐊᐸᒋᑐᐧᐊᑦ ᐸᔦᑲᐸᓯᑲᓂ, ᑲᔦ ᐃᔑᓂᑲᑌ ᐸᔦᑲᐸᓯᑲᓀᔅ ᐃᐃᒪ ᐱᓐᑎᒃ 
ᐧᐊᑲᐃᑲᓂᒃ ᑲᐃᔑᑕᐧᐊᑦ. ᒥᐅᑯ ᐧᐁᓀᓇᒃ ᑲᐊᐧᑫ ᓇᓂᓴᓂᐃᑯᐧᐊᑦ 
ᒋᒪᔑᑐᑕᑯᐧᐊᑦ ᐊᐱ ᐃᐧᑲᓇᑕᒧᐧᐊᑦ ᑲᓴᑭᑌᒃ ᑲᐸᔥᑭᓀᓂᒃ:

•	ᑭᒋᐊᐊᒃ
•	ᐃᐧᑫᐧᐊᒃ ᑲᑭᑭᔥᑲᐧᐊᐧᐊᓱᐧᐊᑦ
•	ᐧᐁᓀᓇᒃ ᑲᓂᑕᓴᑲᐧᓴᐧᐊᑦ
•	ᐅᔥᑭᐊᐱᓄᒋᔕᒃ ᑲᔦ ᓇᐧᐊᒡ 
ᑭᐊᓂᒥᑎᑐᐧᐊᑦ

•	ᐧᐁᓀᓇᒃ ᐊᐧᑲᒋᒃ ᑭᑕᓇᓄᑭᐧᐊᑦ
•	ᐧᐁᓀᓇᒃ ᐊᐧᑲᒋᒃ ᑲᑭᒋᑲᐧᑫᒋᐧᐊᑦ

•	ᐧᐁᓀᓇᒃ ᑲᑭᑭᔥᑲᑯᐧᐊᑦ 
ᐃᓇᐱᓀᐧᐃᓐ ᑫᒪ ᑲᓀᐱᑕᐱᓀᐧᐊᑦ, 
ᑕᐱᔥᑯ:
	▪ ᒪᓂᒍᔑᐧᐊᐱᓀᐧᐃᓐ
	▪ ᓯᓯᐸᑯᐧᑕᐱᓀᐧᐃᓐ
	▪ ᐅᐸᓂᒃ ᑫᒪ ᐅᑌᐃ ᑲᑕᓇᐱᓀᐧᐊᑦ

ᐊᐸᒋᑐᓐ ᐸᔦᑲᐸᓯᑲᓐ ᐸᑫᑲᒥᑯᒃ ᑲᑲᑕᓇᐱᔭᓐ. ᒥᐃᒪ ᑫᐅᒋᓇᑲᓂᑫᒪᑲᒃ 
ᑲᓇᑯᓯᓄᑭᓐ ᑲᐱᐧᐊᑯᑌᑭᓐ ᑲᓴᑭᑌᒃ ᑲᐸᔥᑭᓀᒃ ᒋᐱᓐᑎᑫᑯᑌᓯᓄᑭᓐ ᐱᓐᑎᒃ.

ᑲᓴᑭᑌᒃ 
ᑲᐸᔥᑭᓀᒃ 

ᐸᔦᑲᐸᓯᑲᓇᓐ ᐃᓇᓄᑭᒪᑲᓐ ᐱᓐᑎᑫᑯᑌᐧᐊᓐ ᑲᐱᐧᐊᑯᑌᑭᓐ ᑫᑯᓇᓐ ᒋᑭᓯᓂᑫᒪᑲᒃ ᐯᔑᒃ ᐸᑫᑲᒥᑯᒃ. ᐃᓇᓄᑭᒪᑲᓐ ᐁᐧᐃᑯᐱᒋᑫᒪᑲᒃ 
ᑲᐱᐧᐊᑯᑌᑭᓐ ᑫᑯᓇᓐ ᐱᓐᑎᒃ ᐁᓀᐱᑕᑯᑫᑭᓐ ᐊᐸᐃᑲᓐ ᐱᓐᒋ ᐸᔦᑲᐸᓯᑲᓂᒃ ᑲᐊᔭᒪᑲᒃ.

ᐧᐃᐅᓀᑕᒪᓐ ᐸᔦᑲᐸᓯᑲᓐ
ᐸᑎᐧᓀᑭᓇᐧᑲᓄᓐ ᐁᐸᐸᑲᓂᓇᐧᑲᑭᓐ ᐸᔦᑲᐸᓯᑲᓇᓐ ᑲᔦ ᑲᐧᐃᓐ ᑲᑭᓇ ᒪᒪᔭ ᐸᔦᑲᐸᓯᑲᓐ 
ᒋᓇᓄᑭᒪᑲᑭᓐ ᒋᑲᓯᓂᑫᒪᑲᑭᓐ ᑲᐱᓐᑎᑫᐊᐸᑌᒃ ᑲᐸᔥᑭᓀᒃ ᑲᐱᐧᐊᑯᑌᑭᓐ. ᒣᐧᑲ ᓄᑯᒻ 
ᐸᑎᓇᑐᓐ ᐸᔦᑲᐸᓯᑲᓇᓐ ᒪᔥᑲᐧᐊᓄᑭᒪᑲᓐ ᑲᐧᐃᐧᑲᐸᓯᑫᒪᑲᒃ ᑫᑯᓇᓐ (HEPA) ᐊᐸᐃᑲᓐ.

ᓇᓇᑐᓇᓐ ᐸᔦᑲᐸᓯᑲᓐ ᒋᑭᑭᓇᐧᐊᒋᒋᑲᑌᒃ ᑲᑭᐅᒋ ᐅᔑᒋᑲᑌᒃ ᐧᐊᑲᐃᑲᓂ ᐊᐸᒋᑕᑲᓂ 
ᑫᑯᓇᓐ. (AHAM).



ᐊᑕᐧᐁᓐ ᑲᐃᓂᑯᐧᑲᒃ ᐯᔑᑯᐸᑫᑲᒥᒃ ᑌᒥᓂᒃ ᒋᐃᓇᓄᑭᒪᑲᒃ ᑫᔑᐊᐸᒋᑐᔭᓐ. ᓇᓇᑐᓇᓐ 
ᑲᑭᑭᓇᐧᐊᒋᐱᐃᑲᑌᒃ ᑲᐃᐧᑲᒃ ᐸᑫᑲᒥᒃ ᒋᔑᐊᐸᒋᑐᔭᓐ ᑲᔦ ᑫᐊᐱᑕᓄᑭᒪᑲᒃ 
ᒋᐸᔭᑲᐸᓯᑫᒪᑲᒃ (CADR) ᐃᐃᒪ AHAM ᑲᑭᑭᓇᐧᐊᒋᒋᑲᑌᒃ. ᑲᑭᑭᓇᐧᐊᒋᐱᐃᑲᑌᒃ 
ᑕᑯᐱᐃᑲᑌᐧᐊᓐ ᐃᐃᒪ CADR ᐃᓂ ᓂᐧᓴᔦᒃ ᑫᑯᓇᓐ ᒋᑭᓯᓴᐸᒋᑫᒪᑲᑭᓐ: ᐊᓭᒪ ᐸᑌ, 
ᐊᔑᔥᑭᐧᐊᐸᑌ ᑲᔦ ᑲᐸᑌᑭᓐ ᐊᓂᐱᔕᓐ. ᐅᐅᐧᐁ CADR ᐧᐃᓐᒋᑫᒪᑲᓐ ᐊᓂᓐ ᐧᐁᐧᐁᓂ 
ᐸᔦᑲᐸᓯᑲᓐ ᐁᐱᑕᓄᑭᒪᑲᒃ ᒋᑲᓯᐊᐸᑌᒃ ᐊᓭᒪ ᐸᑌ, ᐊᔑᔥᑭᐧᐊᐸᑌ ᑲᔦ ᑲᐸᑌᑭᓐ 
ᐊᓂᐱᔕᓐ. ᐅᓀᑕᓐ ᒋᐊᑕᐧᐁᔭᓐ ᐸᔦᑲᐸᓯᑲᓐ ᑲᓱᓐᑭᑕᐧᑲᓯᓄᒃ.

ᑲᓴᑭᑌᒃ ᑲᐸᔥᑭᓀᒃ, ᑕᐱᔥᑯ ᐊᓭᒪ ᐸᑌ, ᑕᐧᑲᓐ ᑲᓇᐧᑲᓄᓯᑭᓐ ᑲᐱᐧᐊᑯᑌᑭᓐ. 
ᐊᐸᒋᑐᓐ ᐊᓭᒪ ᐸᑌ CADR ᒋᑭᑭᓇᐧᐊᐸᑕᒪᓐ ᐊᐱ ᐅᓀᑕᒪᓐ ᑫᐊᑕᐧᐁᔭᓐ 
ᐸᔦᑲᐸᓯᑲᓐ. ᑲᓴᑭᑌᒃ ᑲᐸᔥᑭᓀᒃ, ᓇᓇᑕᐧᐊᐸᑕᓐ ᐸᔦᑲᐸᓯᑲᓐ ᑲᒪᔥᑲᐧᐃᐱᑌᒃ 
ᐊᓭᒪ ᐸᑌ CADR ᒋᑎᐸᐸᑕᒪᓐ ᒋᑭᑌᐱᑎᐸᐊᒪᓐ.

ᑎᐸᐸᑕᓐ ᐊᓂᓐ ᒥᓂᑯᒃ ᑫᐊᐱᑕᓄᑭᒪᑲᒃ ᑲᐊᐱᒋᐱᑌᒃ CADR ᐃᐃᒪ ᐯᔑᒃ ᐸᑫᑲᒥᑯᒃ. 
ᑫᐱᒥᓂᔕᐊᒪᓐ ᐅᐅᐧᐁ, CADR ᑫᐊᐱᑕᓄᑭᒪᑲᒃ ᑭᐸᔦᑲᐸᓯᑲᓐ ᒪᔭ ᒋᐊᐱᒋᒪᑲᒃ ᑲᓇᑫ 
ᓂᐧᔕ ᑫᑲ ᐊᐱᑕ ᑲᐃᐧᑲᒃ ᐸᑫᑲᒥᒃ. ᓇᔥᑫ ᑕᐱᔥᑯ, ᐯᔑᒃ ᐸᑫᑲᒥᒃ ᐁᓂᑯᐧᑲᒃ 10 

ᑕᓱᒥᓯᑦ ᑲᔦ 12 ᑕᓱᒥᓯᑦ ᒪᒪᐤ ᑕᔥ 120 ᑲᑲᑫᒥᓯᑦ ᐁᐱᒐᒃ. ᑕᐅᓂᔑᔑᓐ ᐊᑕᐧᐁᔭᓐ ᐸᔦᑲᐸᓯᑲᓐ ᑲᐸᔥᑭᓀᒃ ᑭᓯᓴᐸᓯᑫᐧᐃᓐ CADR ᑲᓇᑫ 
ᐱᑯ 80 ᒋᐊᐱᒋᒪᑲᒃ. ᑭᐊᐸᑕᒃ ᐸᔦᑲᐸᓯᑲᓐ ᑲᒪᔥᑲᐧᐃᒪᑲᒃ CADR ᐃᐃᒪ ᒋᔑᐊᐸᒋᑐᔭᓐ ᐸᑫᑲᒥᑯᒃ ᓇᐧᐊᒡ ᐧᐁᐧᐁᓂ ᑕᐊᓄᑭᒪᑲᓐ ᑲᔦ 
ᑕᑭᔕᑕᐸᓄᑭᒪᑲᓐ. ᑭᔥᐱᓐ ᐃᔥᐱᒥᒃ ᐊᐧᐊᔑᒣ 8 ᑕᓱᒥᓯᑦ ᐊᐱᒐᒃ, ᓇᐧᐊᒡ ᑭᑕᑭᒥᒐᑐᓐ ᐸᔦᑲᐸᓯᑲᓐ 
ᐃᐃᒪ ᐸᑫᑲᒥᑯᒃ ᑲᐧᐃᔑᐊᐸᒋᑐᔭᓐ.

ᑫᑯᐧᐃᓐ ᐊᐸᒋᑐᑫᓐ ᐸᔦᑲᐸᓯᑲᓇᓐ ᑲᔦ ᑭᓯᓯᑲᓇᓐ /HVAC ᐸᔦᑲᐸᓯᑲᓇᓐ ᑲᐅᔑᐅᒪᑲᒃ ᐅᓱᓐ, 
ᑕᐱᔥᑯ ᐁᓓᒃᑐᔅᑕᑎᒃ ᑲᐧᐃᐧᑫᐸᐃᑫᒪᑲᒃ ᑲᔦ ᐊᔪᓇᔾᓱᕐᔅ, ᐃᐃᐧᐁ ᐅᓱᓐ ᑲᐅᒋᒪᔑᑐᑕᑯᓐ 
ᑭᐱᒪᑎᓯᐧᐃᓂᒃ. ᐅᓱᓐ ᐱᒥᐱᑌᒋᑲᓇᓐ ᑲᔦ ᐸᔦᑲᐸᓯᑲᓇᓐ ᑲᐊᐸᑕᑭᓐ UV ᐧᐊᓴᑯᓀᒋᑲᓇᓐ ᑫᒪ 
ᑲᐊᐧᑲᑌᑭᓐ ᐧᐊᓴᑯᓀᒋᑲᓇᐱᑯᓐ ᐅᒋᐅᔑᐅᒪᑲᓐ ᐅᓱᓐ ᑲᔦ ᑲᐧᐃᓐ ᑫᑯᓐ ᒋᓇᐸᑕᒃ ᒋᐸᔦᑭᓂᑫᒪᑲᑭᓐ 
ᑲᐱᐧᐊᑯᑌᑭᓐ ᑫᑯᓇᓐ ᑲᒪᔑᑐᒋᑫᒪᑲᑭᓐ. ᑲᓕᐧᐸᕐᓐᔭ ᑲᐅᒋᐸᑭᑕᓇᒧᓇᓂᐧᐊᒃ ᓇᓇᑲᒋᒋᑫᐧᐃᓐ 
ᑲᐊᐱᑕᒪᑫᐧᐊᑦ (CARB) ᒪᒪᑲᑕᐱᑯᒃ ᐅᑕᔭᓇᐧᐊ ᑲᓂᐱᑌᐱᐃᑲᑌᑭᓐ ᐸᔦᑲᐸᓯᑲᓇᓐ ᑲᑭᑭᓇ 
ᐧᐊᒋᒋᑲᑌᑭᓐ ᑲᓂᓇᓴᓂᒋᑫᒪᑲᓯᓄᑭᓐ ᑲᔦ ᐅᓱᓐ ᑲᐅᒋᐊᓄᑭᒪᑲᑭᓐ.

ᐧᐁᐧᐁᓂ ᒋᐊᓄᑭᒪᑲᒃ ᑭᐸᔦᑲᐸᓯᑲᓐ
ᐧᐁᐧᐁᓂ ᒋᐊᓄᑭᒪᑲᒃ ᑭᐸᔦᑲᓯᒋᑲᓐ:
•	 ᑭᐸᐊᓐ ᑭᑎᔥᐧᑲᑌᒪᓐ ᑲᔦ ᐧᐊᓭᒋᑲᓇᓐ.
•	 ᐸᑭᓇᓐ ᒋᐱᒥᐱᑌᒃ ᑭᐸᔦᑲᓯᒋᑲᓐ ᐸᑫᑲᒥᑯᒃ ᐃᐃᒪ ᑲᓂᑕ ᑕᓇᐱᔭᓐ.
•	 ᐸᑭᓇᓐ ᑭᐸᔦᑲᓯᒋᑲᓐ ᑲᐊᐱᒋ ᑭᔑᐊᑯᓯᒃ. ᑲᐸᑭᓂᑲᑌᒃ ᒋᐱᒥᐱᑌᒃ ᒪᐧᐊᒡ ᐸᓐᑭ ᓇᐧᐊᒡ ᑕᐅᓐᒋ 

ᐸᐯᒋᑕᐧᑲᓐ ᔕᑯᒡ ᑲᔦ ᑲᐧᐃᓐ ᐊᐱᒋ ᑕᓴᐸᓄᑭᒪᑲᓯᓄᓐ.
•	 ᑫᒋᓇᒡ ᑭᐸᔦᑲᓯᒋᑲᓐ ᐊᑕᐧᐁᓐ ᒋᐃᓂᑯᐧᑲᒃ ᑌᒥᓂᒃ ᒋᑎᐱᐊᓄᑭᒪᑲᒃ ᑲᐃᔑᒥᒐᒃ ᐯᔑᒃ ᐸᑫᑲᒥᑯᒃ 

ᑫᐃᔑᐊᐸᒋᑐᔭᓐ.
•	 ᑭᐸᔦᑲᓯᒋᑲᓐ ᐃᔑᐊᑐᓐ ᐃᐃᒪ ᒋᔑᑭᐧᐸᐸᑌᓯᓄᒃ ᐊᓴᒪᑎᑯᒃ, ᑌᓴᐱᐧᐃᓇᓐ ᑫᒪ ᑯᑕᑭᔭᓐ ᑲᐊᑌᑭᓐ ᑌᑎᐸᐃ.
•	 ᐃᓇᐧᑲᐊᓐ ᑭᐸᔦᑲᓯᒋᑲᓐ ᒪᔭ ᒋᔑᓄᐧᐁᔭᓯᓄᓯᒃ ᑲᐃᔑᐊᐱᐧᐊᑦ ᐧᐁᓀᓇᒃ ᐃᐃᒪ ᐸᑫᑲᒥᑯᒃ.
•	 ᐸᒥᓇᓐ ᑭᐸᔦᑲᓯᒋᑲᓐ ᒋᐊᔭᑲᐧᐃᑲᓯᓇᒪᓐ ᑫᒪ ᒋᐊᓐᒋᑐᔭᓐ ᐊᐸᐃᑲᓇᓐ ᑲᐃᑭᑐᒪᑲᒃ ᐃᐃᒪ ᑲᑭᐅᓐᒋ ᐅᔑᒋᑲᑌᒃ ᒪᑲᑯᐧᐊᔑᒃ.
•	 ᐊᒋᐧᐃᓇᓐ ᑫᑯᓇᓐ ᑲᐅᒋᐧᐃᓇᐸᒋᑫᒪᑲᑭᓐ ᐱᓐᑎᒃ ᑕᐱᔥᑯ, ᐊᓭᒪ ᐧᐊᐸᑌ, ᑲᓴᑲᐃᑲᑌᑭᓐ ᒥᓄᒪᑯᒋᑲᓇᓐ ᑫᒪ ᐧᐊᓴᑯᓀᒋᑲᓇᓐ,  

ᑲᐳᑕᐧᐊᑲᓂᐧᐊᒃ ᒥᓯ ᐳᑕᐧᐊᓇᐱᑯᒃ ᑲᔦ ᑲᐊᐸᑕᑭᓐ ᑭᓯᓂᑫ ᐊᐸᒋᑕᑲᓇᓐ ᑲᐸᔥᑭᓀᓭᑭᓐ ᑲᐱᐧᐊᐸᑌᓭᑭᓐ.

ᑫᔭᐱ ᐧᐃᑭᑫᑕᒪᓐ ᑲᐧᐊᐧᐃᓐᒋᑲᑌᑭᓐ ᑲᓴᑭᑌᒃ ᑲᐸᔥᑭᓀᒃ ᐁᑐᒋᑫᒪᑲᒃ, ᐃᓇᐱᓐ ᑲᓴᑭᑌᒃ ᑲᐸᔥᑭᓀᒃ ᑲᔦ ᑲᑐᒋᑫᒪᑲᒃ.

ᑭᑭᓄᔥᑭᑫᐧᐃᓐ ᐱᓐᑎᒃ ᐧᐁᐧᐁᓂ ᒋᐸᑭᑕᓇᒧᓇᓂᐧᐊᒃ ᑲᔦ ᑲᐊᐸᑕᑭᓐ ᐸᔦᑲᐸᓯᑲᓇᓐ ᒣᐧᑲ ᑭᒥᔭᒪᑲᒃ ᐊᑯᓯᐧᐃᓐ, ᐃᓇᐱᓐ 
ᑭᑭᓄᔥᑭᑫᐧᐃᓐ ᐱᓐᑎᒃ ᐧᐁᐧᐁᓂ ᑭᐸᑭᑕᓇᒧᓇᓂᐧᐊᒃ ᐸᑭᑭᓂᑲᓐ.

ᑭᔥᐱᓐ ᐊᔭᐧᐊᓀᓐ HVAC 
ᐸᔦᑲᓯᒋᑲᓐ, ᑲᑭᐅᓐᒋ ᐧᐃᒋᑐᓐ 
ᒋᐧᐃᐧᑫᐸᐃᑫᒪᑲᑭᓐ ᑲᓇᑯᓯᓄᑭᓐ 
ᑲᐱᐧᐊᑯᑌᑭᓐ ᐱᓐᑎᒃ ᐅᐅᐧᐁ 
ᒋᑐᑕᒪᓐ:

•	 ᐊᑯᑲᑐᓐ ᐧᐁᐧᐁᓂ 
ᑲᐊᓄᑭᒪᑲᒃ ᐊᐸᐃᑲᓐ 
ᑲᐃᔑᐊᐸᑕᒃ ᐸᔦᑲᓯᒋᑲᓂᒃ 
ᒋᐊᓐᒋᑐᔭᓐ ᒋᐱᒥᓂᔕᐊᒪᓐ 
ᑲᐧᐃᓐᒋᑲᑌᒃ 
ᑲᑭᐅᒋᐅᔑᒋᑲᑌᒃ ᒪᑲᑯᐧᐊᔑᒃ

•	 ᐊᔭᑲᐧᐃ ᐸᑲᑯᓇᓐ 
ᑭᑭᓯᓯᑲᓇᐱᑯ ᑕᑲᓯᒋᑲᓐ 
ᒋᐅᐧᐯᔭᐸᑌᒃ ᐱᓐᑎᒃ 
ᑲᐅᒋᐸᑭᑕᓇᒧᓇᓂᐧᐊᒃ

*CADR ᑫᐊᐱᑕᓄᑭᒪᑲᒃ ᑭᐸᔦᑲᐸᓯᑲᓐ 
ᒪᔭ ᒋᐊᐱᒋᒪᑲᒃ ᑲᓇᑫ ᓂᐧᔕ ᑫᑲ ᐊᐱᑕ 
ᑲᐃᐧᑲᒃ ᐸᑫᑲᒥᒃ.

https://ww2.arb.ca.gov/list-carb-certified-air-cleaning-devices
https://www.canada.ca/en/health-canada/services/publications/healthy-living/infographic-improve-indoor-air-quality.html
https://www.canada.ca/en/health-canada/services/publications/healthy-living/using-portable-air-cleaner-wildfire-smoke.html
https://www.canada.ca/en/public-health/services/diseases/2019-novel-coronavirus-infection/guidance-documents/guide-indoor-ventilation-covid-19-pandemic.html

